
ம்ரு’தப்ராயா அப⁴வँஶ்ச தே³வாஶ்சாऽம்ரு’தவர்ஜிதா: ।
கிரணாதா⁴ரஜீவாஶ்ச ஸர்வே மரணஶாலிந:॥ 4.30॥
ததா³ ஜாதாஶ்சாத² தே³வா:ஸ்வகு³ரோ: ஶரணம் யயு: ।
ஸத³ஸ்பதிர்தே³வகு³ருஶ்சாऽஸ்தௌந்மாம் பரமேஶ்வரம் ॥ 31॥
சந்த்³ரஸ்ய ரக்ஷணார்தா²ய லோகரக்ஷணஹேதவே ।
நமோ தே³வாதி⁴தே³வாய ஸூர்யசந்த்³ரப்ரசக்ஷுஷே ॥ 32॥
ஸர்வாந்தர்யாமிணே ரக்ஷாகராய பரமாத்மநே ।
புருஷோத்தமஸம்ஜ்ஞாய ஸுதா⁴ப்ரதா³ய ஶார்ங்கி³ணே ॥ 33॥
க்³ரஹநக்ஷத்ரதாராணாம் பா⁴ஸ்கராய மஹாத்மநே ।
நமஶ்சாந்தரவேத்³யாய சாऽப⁴க்தக்ஷயகாரிணே ॥ 34॥
ஸமாயாஹி ஹரே ஶீக்⁴ரம் ரக்ஷாம் த்வம் ஶஶிந:குரு ।
மஹாதே³வோ த்⁴யாநமக்³நஶ்சிரகாரீ விராஜதே ॥ 35॥
ஶீக்⁴ரம் தூ⁴ம்ராத்³ரக்ஷ முக்தபதே ஶ்ரீபரமேஶ்வர ।
ஸ்துதஶ்சைவம் ததா³ சாஹம் நாராயணீஶ்ரி!ஸத்வரம் ॥ 36॥
த்வயா ஸாகம் த்வாஜகா³ம தே³வகு³ரோர்க்³ரு’ஹம் தி³வி ।
த்³ராகே³வாऽத்³ரு’ஶ்யரூபோऽபி தத³ங்கே³ மாநஸ:ஸுத:॥ 37॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

சதுர்தா²த்⁴யாயாந்தர்க³தம் தே³வை: க்ரு’தம் புருஷோத்தமஸ்தோத்ரம் ஸம்பூர்ணம்
।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 4/30-37॥

